
Если бы я стала президентом... 

(На татарском языке “Әгәр мин президент булсам...”) 

 

      Миннән: “Әгәр президент булсаң, син нишләр идең?” - дип сорадылар. 

Кызыклы сорау. Мин уйландым. Чынлап та, нәрсә эшләр идем икән мин? 

      Беренче эш итеп, төп игътибарымны кешеләрнең сәламәтлеген 

кайгыртуга юнәлтер идем, мөгаен, чөнки сәламәтлек - һәркем өчен иң 

мөһиме. Яңа хастаханәләр ачарга кирәк, чөнки авырулар күп, ә 

дәваханәләрдә урыннар җитми, шул сәбәпле, күп авыру кешеләр дәвалана 

алмый. Тагын онкологик больница ачарга кирәк дип уйлыйм, чөнки, 

кызганычка каршы,  бу яман авыру белән чирләүчеләр саны көннән-көн 

арта бара. 

      Икечедән, авылларда сәнгать мәктәпләре ачу кирәк. Балалар сәнгатьнең 

төрле төрләренә өйрәнеп үссеннәр. Зур шәһәрләрдә сәнгать мәктәпләре 

күп, авылларда алар юк. 

     Өченчедән, мин экологик проблеманы хәл итәр идем. Хәзер бик күп 

товарлар җитештерелә, шуңа күрә төрле калдыклар да бик күп. Мин 

аларны эшкәртү өчен махсус фабрикалар һәм заводлар ачам. 

     Эшсезлек проблемасын хәл итүгә дә әһәмият бирергә кирәк.  Аннан 

Интернетка һәм телевидениегә чикләү кертер идем. Наркотиклар куллану, 

тәмәке тарту, эчкечелек кебек начар күренешләр белән көрәшү дә кирәк, 

минемчә. 

     Мин үземнең бу эш урыным белән ләззәтләнеп, зур җаваплылык тоеп 

эшләр идем.  Хезмәтем өчен зур хезмәт хакы алыр идем. Төрле илләргә 

сәяхәт итү мөмкинлегем булыр иде. Минем күптәнге хыялларым – сәяхәт 

итү һәм кешеләргә ярдәм итү. 

    Киләчәктә мин президент булырга телим, шуңа күрә миңа яхшы укырга 

кирәк. 

 

 

 


